
HIRI ETA KOMUNITATE JASANGARRIAK Sariak 

Premios CIUDADES Y COMUNIDADES SOSTENIBLES 

2022 
Jasarrangarritasunaren aldeko arkitektura-lana aintzatestea  

Reconocimiento a la práctica arquitectónica por la sostenibilidad 

 
 

Euskal Herriko Arkitektoen Elkargo Ofizialaren (EHAEO) Jasangarritasun Batzordeak, Habic-
ekin elkarlanean (Euskadiko Ekipamendu, Altzari eta Diseinu Klusterra), HIRI ETA 
KOMUNITATE JASANGARRIAK SARIAK sortu ditu, arkitektoen arkitektura-obrak eta haien 
lanbideari lotutako edozein motatako lanak saritzeko, aintzat hartzen dituztenak 
arkitektura jasangarriko irizpideak eta Garapen Jasangarrirako Helburuak (GJH). 

Sarien deialdi honen baldintzak modu egokian arautzeko, EHAEOren Gipuzkoako 
Ordezkaritzaren Gobernu Batzarraren onespenez, oinarri batzuk ezarri dira: 

 
 

OINARRIAK 
 
 
1 - HELBURUAK 

Sarien helburuak dira: 

• Publikoki aitortzea gipuzkoar arkitektoek jasangarritasunaren alde eginiko arkitektura-lana eta 
Gipuzkoan eginiko lanak.  

• Arkitektoen lana ezagutaraztea eta zabaltzea, gizarte-, ekonomia- eta ingurumen-arloetan 
jasangarria, erresilientea eta osasungarria izango den garapenerako neurriak hartzen dituen lana.  

• Eztabaida arkitektonikoa eta iritzi-trukea sustatzea kolektibo profesionalean, baliabideen erabilera 
egokiari eta soluzio berritzaileak bilatzeari buruz, arkitekturaren izaera kulturala eta soziala 
indartuz, interes orokorreko ondasun den aldetik.   

• Garapen Jasangarrirako Helburuen ikuspegia eta xedea sustatzea Gipuzkoako arkitektoen lan 
profesionalean. 

• Kontsultarako dokumentu-funts bat sortzea, jasotako proposamen interesgarrienen 
dokumentazioarekin. 

 
 
2 - ALDIZKAKOTASUNA 

Sari hauen deialdia urtero egingo da, 2022tik 2030era, urte hori izanik Garapen 
Jasangarrirako Helburuak sustatzen dituen Nazio Batuen 2030 Agendaren epemuga.  

 
 
3 - SARI-HARTZAILEAK 

Saritu egingo dira arkitektoek eginiko lanak, edo diziplina anitzeko taldeek eginikoak 
(gutxienez arkitekto bat dutenak egilekide gisa).  

 
 
4 - SARIEN MODALITATEAK 

Sariek bi modalitate izango dituzte. Modalitate bakoitzak lotura tematiko bat izango du Garapen 
Jasangarrirako Helburu batekin. 

Modalitateetako batek zerikusia izango du gai sozial batekin; besteak, ingurumen-arloko gai batekin. 

Horretarako, sailkatu egiten dira GJHak, garapen sozialeko eta ingurumen-garapeneko helburuekiko 
afinitatearen arabera. 

Modalitate “sozialak” dira:  

. Pobrezia amaitzea (1GJH)  

. Zero gosea (2GJH) 

. Kalitatezko hezkuntza (4GJH) 

. Genero-berdintasuna (5GJH) 

. Lan duina eta hazkunde ekonomikoa (8GJH) 

. Desberdintasunak murriztea (10GJH) 

. Bakea, justizia eta erakunde sendoak (16GJH) 

. Garapen jasangarriaren aldeko Munduko Aliantza suspertzea (17GJH) 

“Ingurumen-arloko” modalitateak dira:  

. Osasuna eta ongizatea (3GJH) 

. Ur garbia eta saneamendua (6GJH) 

. Energia eskuragarria eta ez-kutsatzailea (7GJH) 

. Industria, berrikuntza eta azpiegitura (9GJH) 

. Ekoizpen eta kontsumo arduratsuak (12GJH) 

. Klimaren aldeko ekintza (13GJH) 

. Itsaspeko bizitza (14GJH) 

. Lehorreko ekosistemen bizitza (15GJH) 

2022ko deialdian, Modalitate soziala lotuta dago 10GJHrekin (“Desberdintasunak murriztea”), eta gai 
hauek garatu dituzten proposamenak sarituko dira:  

- Inklusio sozioekonomikoa 

- Desgaitasunaren inklusioa 

- Emakumeen eta gizonen arteko berdintasuna 

- Zahartze inklusiboa 

- Arraza, etnia eta erlijio inklusioa 

- Migrazioaren harrera 

- Parte-hartzaileek beren lanen bidez proposa ditzaketen beste gai batzuk, 10GJHren helburuei 
loturikoak.  

Ingurumen-modalitatea lotuta dago 12GJHrekin (“Ekoizpen eta kontsumo arduratsuak”), eta gai hauek 
garatu dituzten proposamenak sarituko dira: 

- Ekoizpen jasangarria, material ekologikoak eta berrikuntza materialetan, produktuetan eta 
sistemetan 

- Materialen bizi-zikloa 

- Ekonomia zirkularra 

- Hondakinen kudeaketa 

- Baliabide naturalak aurreztea eta material berriztagarriak sustatzea 

- Informazioa eta ezagutza-sustapena bezeroari edo kontsumitzaileari begira 

- Kutsadurari aurre egitea eta eremu degradatuen deskontaminazioa sustatzea 

- Tokiko produktuak sustatzea eta erabiltzea 

- Parte-hartzaileek beren lanen bidez proposa ditzaketen beste batzuk, 12GJHren helburuei 
loturikoak.  

Azkenik, 11GJH («Hiri eta Komunitate Jasangarriak»), sariei izena ematen dien helburua, zeharkako gaitzat 
hartuko da edizio guztietan, arkitektoen lanbidearen esparru eta jardun eremu nagusi delako. Helburu 
horren xedeak dira: 

- Etxebizitza eta zerbitzuak eskura izatea. 

- Eremu degradatuak birgaitzea eta hobetzea. 

- Mugikortasun irisgarria, inklusiboa eta jasangarria. 

- Urbanizazio inklusiboa eta jasangarria. 

- Parte-hartzean oinarritutako kudeaketa. 

- Kultura- eta arkitektura-ondarea babestea. 

- Klima aldaketara eta hondamendi naturaletara egokitzea eta fenomeno horien ondorioak arintzea.  
Erresilientzia hobetzea. 

- Ingurumen-inpaktua txikitzea. 

- Airearen kalitatea hobetzea. 

- Birnaturalizazioa eta azpiegitura berdeak. 

- Hirigunearen, hiri-periferiaren eta landa-eremuaren arteko konexioa. 

- Baliabideak eraginkorki erabiltzea eta kudeatzea. 

- 11GJHren helburuei loturiko beste batzuk. 

Zeharkako gai honen helburuak lotu egingo dira edizio bakoitzean sarituko diren modalitateekin.  

 
 
5 - SARITU DAITEZKEEN LANAK  

Arkitektoen zeregin askotarikoak direla-eta, lan-mota hauek saritu ahal izango dira bi 
modalitateetako bakoitzean: 

- Arkitektura-obra (terminoaren zentzu zabalean eta edozein eskalatan: industria- 
edo altzari-produktutik hasi eta lurralde-eskalaraino). 

- Plangintzak, planak eta araudia. 

- Proiektu berritzaileak. 

- Ikerlanak eta azterlanak. 

Lan-tipologia horiek baldintza hauek bete beharko dituzte sariak eskuratzeko: 

- Arkitektura-obra: amaitutako obrak edo inskripzio-epea ixtean gauzatzen ari 
diren obrak. Produktuen edo altzarien kasuan, merkatuan dauden produktuak 
izan behar dute. 

- Plangintza, planak eta araudia: onartutako dokumentuak eta indarrean daudenak 
inskripzio-epea ixtean. 

- Proiektu berritzaileak: amaitutako proiektuak eta inskripzio-epea ixtean 
garapenean daudenak. 

- Ikerlanak eta azterlanak: inskripzio-epea ixtean amaituta eta argitaratuta dauden 
lanak. 

 
 
6 - LANAK AURKEZTEKO BALDINTZAK 

1. Lanak eta haien emaitzak Gipuzkoan edo Gipuzkoatik kanpo garatu ahal izango dira.  

2. Lehiaketarako obrak edo lanak aurkeztu ahal izango dituzte: 

- Arkitekto gipuzkoarrek edo Gipuzkoan bizi direnek, edo gipuzkoarrak ez izan arren 
lehiaketaren lana lurralde horretan egin dutenek. Lanaren egileak izan daitezke, edo 
egilekideak, diziplina anitzeko talde batean.    

 
 
7 - LANEN INSKRIPZIOA 

Lehiaketarako proposamenak posta elektronikoz bidaliko dira jasangarritasun-
idazk@coavngipuzkoa.eus, 2022/06/26a baino lehen, dokumentazio hau barne hartuta: 

- Inskripzio-inprimakia, beteta, pdf formatuan, web honetan deskarga daitekeena: 
http://www.coavnss.org/  

- Lanak formatu digitalean aurkeztuko dira (pdf), DIN A1 tamainan eta 15MB gehien 
jota, honako hauek adierazita nahitaez: 

. Premios CIUDADES Y COMUNIDADES SOSTENIBLES 2022 / HIRI ETA KOMUNITATE 
JASANGARRIAK 2022 

. Aurkeztutako lanaren edo obraren izenburua  

. Lehiaketaren modalitatea  

. Egilea(k) eta kolaboratzaileak 

. Proposamena ondo ulertzeko nahitaezkotzat jotzen den informazio guztia. 

Antolatzaileek dokumentazio gehigarria eskatu ahal izango dute, proposamenen 
zabalkundea egin eta funtsa sortzeko. 

 
 
8 - PROPOSAMENAK ONARTZEA 

Proposamenak aurkezteko epea amaitzean, hautagaiek aurkeztutako dokumentazioa 

mailto:jasangarritasun-idazk@coavngipuzkoa.eus
mailto:jasangarritasun-idazk@coavngipuzkoa.eus

aztertuko da, eta dokumenturen bat falta bada, 7 eguneko epea emango da falta den agiria 
aurkezteko, jakinarazpen-egunetik kontatzen hasita. Behin epe hori amaituta, EHAEOren 
Gipuzkoako Ordezkaritzaren Jasangarritasun Batzordearen Idazkaritzak akta batean jasoko 
ditu onartutako proposamenak eta deialdiaren oinarriak ez betetzeagatik baztertuak izan 
direnak.  

Ondoren, batzorde horrek onartu egingo du akta, ohiko edo ezohiko bilera batean. 

 
 
9 - HAUTAPEN-PROZESUA 

Epaimahai bat eratuko da, aurkeztu den dokumentazioa aztertzeko, eta modalitate 
bakoitzean Sariak edo Aipamenak merezi dituzten proposamenak hautatuko ditu. 

Gainera, epaimahaiak sariak “ex-aequo” emateko gaitasuna izango du, edozein 
modalitatetan. 

 
 
10  - EPAIMAHAIKIDEAK 

Epaimahaikideak izango dira: 

EPAIMAHAI-BURUA: 

. EHAEOren Gipuzkoako Ordezkaritzaren Jasangarritasun Batzordeko zuzendaria. 

KIDEAK: 

. Jasangarritasun Batzordeko 2 kide. 

. Habic-eko 1 kide 

. EHAEOren Gipuzkoako Ordezkaritzaren Gobernu Batzarreko 1 kide 

. Sarien gaiei loturiko kanpoko 2 pertsona 

IDAZKARIA: 

. Jasangarritasun Batzordeko 1 kide. 

Gerora izandako gorabehera bategatik epaimahaikide batek ezin badu epaimahaian aritu, 
haren ordezkoa izendatu ahal izango du Jasangarritasun Batzordeak.  

Epaimahaiak erabakiak hartzeko, beharrezkoa izango da kideen gehiengo osoa bertan 
egotea, betiere idazkaria bertan izanik.   

Epaimahaiburuak kalitateko botoa izango du; aldiz, idazkariak ahotsa izango du, baina botorik 

ez.  

Epaimahaia osatzean, Emakumeen eta Gizonen Berdintasunerako otsailaren 18ko 4/2005 Legea 
betetzen ahaleginduko da, sexu bakoitzaren % 40ko gutxieneko ordezkaritzaz. 

 
 
11  - BATERAEZINTASUNAK 

Epaimahaikideek ezin izango dute lehiaketan parte hartu, ezta haien bazkide profesional 
edo ohiko kolaboratzaileek ere, eta ezin izango dute parte hartu ere epaimahaikideekin 4. 
mailako odol-ahaidetasuna edo 2. mailako ezkontza-ahaidetasuna duten pertsonek. 

Jasangarritasun Batzordeko kideren bat, proposamen bat aurkeztu nahi badu, abstenitu egingo 
da epaimahaikideen hautapenean. 

Gainera, batzorde horretako kideek ez dute eskubiderik izango saria dirutan jasotzeko, eta 
sariaren ohorezko aitortza jaso ahal izango dute soilik. 

Epaimahaiaren ardura izango da atal hau betetzeari loturiko auziak ebaztea. 

 
 
12  - SARIAK 

Saria 800 €-koa izango da, modalitate bakoitzeko irabazlearentzat, eta oroimenezko 

garaikur bat sariak eta aipamenak jaso dituzten lanentzat. 

 
 
13  - EGUTEGIA 

• 2022ko maiatza: Deialdia argitaratzea eta Epaimahaia izendatzea. 

• 2022ko ekainaren 26a: Posta elektronikoz bidalitako hautagaitzak aurkezteko azken 
eguna (24:00ak baino lehen). 

• 2022ko irailaren 9a: Epaimahaiak erabakia hartzeko eta Elkargoaren Zirkularrean 
argitaratzeko azken eguna. 

• 2022ko irailaren 15a: Sarien banaketa. 

 
 
14  - OINARRIAK ONARTZEA 

Sarietara aurkezteak esan nahi du lehiakideek erabat onartzen dituztela haien oinarriak, eta 
baimena ematen dietela EHAEOren Gipuzkoako Ordezkaritzaren Jasangarritasun Batzordeari 
eta Ordezkaritzari berari beren material grafiko, testu, argazki edo plano guztiak 
erabiltzeko, Jasangarritasun Batzordeak egoki iritzitako Dokumentu Funts, Argitalpen edo 
Erakusketetan. Gainera, saria onartzeak berekin dakar parte hartzea lan irabazleari buruzko 
jardunaldi batean. 

Gipuzkoako Ordezkaritzaren Jasangarritasun Batzordeak beretzat gordetzen du 
aurkeztutako lanen memoriak argitaratzeko eskubidea, egoki iritzitako argitalpenetan 
sartzeko, egileen oniritziaz. 

Unea iristean, sarien edo aipamenen emakidak formalizatzeko, aurkeztutako obraren edo 
lanaren jardun eremua Gipuzkoatik kanpokoa balitz, gutxienez arkitekto egileetako batek 
egiaztatu egin beharko du Gipuzkoan jaio dela edo bertan bizi dela, izena emateko 
inprimakian adierazi zen bezala. Baldintza hori betetzen ez bada, lanak ez du saririk edo 
aipamenik jasoko. 

Oinarri hauen interpretazioan edozein zalantza sortzekotan, Epaimahaiak ebatziko du, eta 
haren erabakia apelaezina izango da.  

 
 


